
San Juan Kaperako ekialdeko fatxadako
apainketa berritu da aurten

San Juan Bataiatzailearen Kapera XVI. mendeko

eraikin errenazentista da, exentua; bi zati ditu, Kapera

eta Ospitalea, eta biek bat egiten dute estalki beraren

azpian. San Juan kalean dagoen eraikuntza horren

ekialdeko fatxadan bailarako armarria ikus daiteke,

baita San Juanen eskultura ere.

Urtero-urtero San Juan bezperan ekialdeko fatxada

apaintzen da. Mitxelenatarrek egin izan dute urtez urte

apainketa lan hori, uzta ona izateko. Girlandaz,

artaburuz, lorez. apaintzen dute San Juan bezpera

egunean. Gainera, santuari sanjoan sagarra jartzen diote eskutik zintzilik. Azkeneko urtetan apainketa lanak egiteko Udalaren laguntza

jaso dute Mitxelenatarrek, aldamioak jarriz, edota kamioia eskainiz. Aurten berritu da usadioa, irudian ikusten den modura.

